
Os grupos poéticos galegos tras Letras de
Cal: entre a resistencia e a anovacion

RESUMO Tras o fenémeno Letras de Cal, de importantes repercusiéns simbé-
licas, no sistema literario galego parece existir unha tendencia a
invisibilizar e a cinguir baixo idénticas etiquetas os grupos poéticos
posteriores. Mais esta aparente homoxeneidade, xurdida como
consecuencia do relevo que algin destes colectivos acadou en
movementos polificos e sociais — este o caso das Redes Escarlata-,
funciona unicamente na tona da dinémica literaria. Por unha
banda, porque se detecta a existencia de dous tipos de grupos poé-
ficos, os que se chamarén “grupos formalmente constituidos” e os
que se denominarén “redes de cfinidade entre creadores”. Por
outra, porque ao andlizar a incidencia no campo dos primeiros
(nos que se cenfrard o estudo), comprobarase como, abalando
entre as arestas da resistencia e a anovacién, cadaquén procura
unha intervencién de seu no sistema. Non obstante, a hefereoxe-
neidade na conformacién dos diferentes colectivos, as diferentes
poéticas dos seus membros e a sta accién no émbito local-comar-
cal semellan ser os trazos compartidos dun subcampo que, & vez
que se mantén nun segundo plano, se atopa en constante transfor-
macion.

PALABRAS CHAVE: grupos poéticos, hefereoxeneidade, intervencién social.

ABSTRACT After the phenomenon kown as Letras de Cal, of important sym-
bolic after-effects, there seems fo exist a tendency within the Galician
literary system to make invisible and join together under identical
labels all subsequent poetical groups. However, this apparent homo-
geneity, which originated as a consequence of the importance which
some of these groups attained in social and polifical movements
—such as the case of the Redes Escarlata-, only functions on the sur-
face of the literary dynamics. On one hand, because the existence
of two kinds of poetical groups can be defected; those who would
be known as “formally constituted groups” and those known as
“affinity networks amongst creators”. On the other hand, because
when the analysis on the incidence on the field of the former group
(where the study will focus) is carried out, it will be observed how
through the oscillation between the margins of the resistance
and those of the innovation each group intends fo secure their own
infervention within the system. However, a certain heferogeneity in

the structure of the different groups, the different poetical lines of
their members and their action in the local-regional field seem to be
the shared features of a subfield which, as well as staying on a
background level, is in constant transformation.

KEYWORDS: heferogeneity, poetical groups, social intervention.

Facer mapas nunca foi tarefa doada. Por iso, trazar unha cartografia de gru-
pos poéticos galegos € vogar nun mar revolto no que pouco se ve do fondo e
no que a intuicién se converte no principal guieiro para iniciar a navegacion.
Estin tamén as cartas maritimas que outros e outras, acostumados mais a estas

1

augas bravas (polo que tefien de vivas) emprestaron!, asi que se partird de dife-

rentes investigaciéns que poden axudar a contextualizar a seguinte achega.

Cémpre comezar explicando que criteiros se empregaran para delimitar as
fronteiras do que se considera colectivo poético. Para iso, usarase a definicion
que achega o Equipo Glifo no seu Dicionario de Termos Literarios:

Enténdese por grupo literario un nimero de persoas entre as cales existe
algin elemento integrador, intereses e obxectivos comuns e unha actividade
social colectiva, cando menos nos momentos iniciais da sua intervencién no
espazo publico (Equipo Glifo, 1998: 533).

O perfil co que se traballa é amplo e serd de grande utilidade nun panora-
ma en que os colectivos se caracterizan, de xeito global, pola sia laxa cohesion,
especialmente visibel nas poéticas diverxentes dos seus integrantes, e esta case
sempre responde a unha coincidencia espacial e/ou de intereses politico-
sociais-culturais.

Se ben as comunmente chamadas promocions dos oitenta e dos noventa
empregaron como estratexia para gafar espazo no campo literario os grupos
poéticos (Louzao Outeiro, 2006: 69), e se a década dos noventa foi especial-
mente proclive 4 conformacion de colectivos de produtores (Louzao Outeiro,
2006: 99), a tendencia nestes dltimos anos semella ser a contraria. Por unha
banda, pola aparente carencia (s6 mantida na tona sistémica) de gupos poéti-
cos minimamente estibeis que realicen unha tarefa constante e por outra, pola

1 A autora agradece moi especialmente a axuda que Carlos G. Figueiras, Lorena Lépez e Isaac Lourido

lle forneceron para ir localizando produtoras, produtores e pegadas de posibeis grupos poéticos.

resistencia que moitos produtores e produtoras manifestan ante unha etique-
taxe xeracional e mesmo grupal.

Esta resistencia 4 etiquetaxe, a variabilidade e inestabilidade dos colectivos
autoriais, o atipico dalgunhas das canles empregadas para chegar ao lectorado,
a procurada querenza pola invisibilidade e o aparente baleiro de iniciativas
grupais producido despois da disoluciéon de Letras de Cal, quizais poidan
explicar a escasa presenza que os colectivos estin a ter nos estudos criticos
sobre poesia galega. Se se revisan as panoramicas de poesia do Anuario Grial
de Estudos Literarios Galegos (Rabade Villar, 2002; Gonzilez Fernindez, 2004,
2005, 2006, 2007), verase que practicamente ningunha alusion se fai ao labor
desenvolvido polos grupos de creadores e creadoras en funcionamento, que
sofren unha invisibilizacion s6 xustificada pola tan nomeada convivencia xera-
cional e pola conseguinte resonancia de nomes e poéticas que se poderfan cua-
lificar de canénicos. Unicamente se ten en conta que, como consecuencia do
desastre do Prestige ocorrido nos finais 2002, se constituiron numerosas redes
sociais que ergueron a voz contra a marea negra, o que € considerado:

un dos fenémenos mais singulares do percorrido cultural do século XXI, pois
é dificil que se volva repetir este estado de creacion critica e colectiva man-
tida durante tantos meses, no que o mdis interesante non son os libros senén
as innumerables accidns e intervenciéns (e intervir ¢ transformar) que man-
tiveron a cultura galega nunha actitude infatigable que chegou a toda Galiza
(Gonzilez Ferniandez, 2004: 118).

Como consecuencia da actividade colectiva que viviu o mundo da cultura
durante os meses posteriores a novembro de 2002, produciuse a consolidacién
de grupos de produtores e produtoras que doutra maneira non se terian asen-
tado como tales coa intencién de intervir socialmente no sistema. O Prestige
actda na poesia galega como unha baliza que marca o nacemento dunha nova
conciencia social, promovendo opcidns temdtico-repertoriais que apostan
polo civico e polo comprometido. A poética social volve contar en Galiza cun
novo pulo. Posibelmente por isto e pola preeminencia que un destes colecti-
vos adquiriu (refirome aqui 4s Redes Escarlata), boa parte destes grupos poé-
ticos foron etiquetados (e polo tanto homoxeneizados) baixo o distintivo
“intervencion social”, agochando outros posicionamentos creadores —se ben
secundarios— igualmente interesantes.

O escurecemento da accién colectiva polos materiais criticos perpetuou
esta homoxeneizacion e deixou escaso espazo para a andlise doutras actitudes

grupais. Por este motivo, e para realizar unha achega madis precisa 4 cues-
tion grupal, semellou pertinente realizar un sinxelo cuestionario a diferentes
autores que partia de ddas preguntas bdsicas: “Considérase pertencente a un
colectivo poético?” ou “Pensa que comparte intereses cun grupo de creadoras
e creadores?”. Segundo se contestase a unha ou outra, o itinerario variaba e
convidaba a explicar experiencias grupais ou afinidades con outros axentes cul-
turais. Os autores enquisados que responderon foron Xabier Cordal, Mario
Regueira, Belem de Andrade, Alfonso Liuzara, Daniel Salgado, Lois Gil
Magarinos, Carlos Figueiras, Manuel Lopes Rodrigues, Vitor Gulias e
Manuel del Rio, polo que para sustentar determinadas afirmaci6ns remitirase
4s stias respostas’ (indicando que foron recollidas no cuestionario realizado
pola autora).

O primeiro que se observa ao tentar trazar unha panordmica dos grupos
que funcionaron ou funcionan no sistema dende 2002 (ano en que morre a ini-
ciativa de Letras de Cal) é que existen dous tipos de colectivos: os grupos
formalmente constituidos e as redes de afinidade entre creadores. Os que cha-
mamos “grupos formalmente constituidos” (nos que por causa de espazo nos
centraremos maioritariamente) caracterizanse por ser recofiecidos como tales
por todos ou a maioria dos seus integrantes, con conciencia de formar parte
dun colectivo. Isto implica que contan con varios destes trazos identificativos:
comparten unha denominacién comun, adoptan unha postura semellante ante
a cultura ou/e a literatura, posten diversos 6rganos de expresion (xa se trate de
publicacion periédica, web ou/e blog) e participan practicamente nas mesmas
iniciativas (recitais, mobilizacions sociais ou culturais, etc.). En canto 4s redes
de afinidade entre axentes culturais (que cémpre deixar para un estudo
mdis demorado) serfan marcos de colaboracién mais amplos e menos estibeis,
sen denominacién compartida, en que os seus participantes (cunha marcada
heteroxeneidade) s6 recofiecen uns certos intereses semellantes e a coinciden-
cia en determinadas iniciativas culturais®.

2 Despois da redaccién deste traballo, recibironse tamén as respostas de Noel Blanco, Olalla Cocifia e
Estibaliz Espinosa, que serviron para alicerzar os datos xa cofiecidos ¢ vez que para abrir novas pers-
pectivas no camifio trazado.

3 Neste sentido, seria moi interesante analizar como boa parte da poesia galega (e mesmo o sistema,
en xeral) se artella arredor destas redes de afinidades. Centrandonos en concreto na poesia, cumpri-
ria ver como interaccionan enfre si os axentes culturais agrupados arredor de Santiago de
Compostela e do eixo Cineclube-Estaleiro Editora-Dorna; como o fan os localizados & Corufia e con
fortes vencellos con Espiral Maior; e, por outra banda, como se percibe outra corrente de forza na
blogosfera, maioritariamente alicerzada por produtoras normalmente etiquetadas pola critica como
“dos noventa”.

Nos chamados “grupos formalmente constituidos” estarfan o Colectivo
Sacou, Coporacién Semidtica, as Redes Escarlata, o Clube dos Poet@s Viv@s
e A Porta Verde do Sétimo Andar. Dentro destes, haberia dous, Corporacién
Semidtica e o Colectivo Sacou que, ainda que a sta andaina comeza durante o
funcionamento de Letras de Cal, o seu labor continda despois. No caso de
Corporacion Semiética Galega, o seu proxecto € de clara vontade experimen-
tal e anovadora e atépase en funcionamento dende finais dos anos noventa.
Baixo unha denominacién que remite a un marcado cardcter grupal atépase,
principalmente, o nome de Lois Gil Magarifios, quen ten manifestado que
este non é un proxecto “nin individual nin colectivo”, ainda que recofiece
que “o ideal serfa que houbese un colectivo constante” (Culturagalega.org,
2007). O obxectivo primeiro foi crear unha plataforma editorial aberta e auto-
xestionada que aglutinase diferentes creadores e creadoras da comarca do Ulla
(Gil Magarifios, no cuestionario coa autora). Por iso, amais do principal
impulsor da Corporacion, esta contarfa coa colaboracién doutros creadores
coas mesmas inquedanzas, que se poderfan concretar no interese pola arte
correo (modo de creacién que consiste en cruzar mensaxes artisticas a través
do correo electrénico e do correo postal) e, sobre todo, pola poesia visual (o
material de repertorio priorizado). A través dela o que se pretende é denunciar
diversos temas: dende o imperfecto xeito de ver dos humanos (como ocorre en
Perspectiva Polichinela, unha carpeta de colaxes en que se transforman imaxes
tiradas da prensa para incitar 4 reflexién) até os significados ocultos que se
agochan na maiorfa dos simbolos publicitarios. Igualmente, compartirfase a
preocupacion por un cambiante concepto de autorfa, que tentarfan redefinir a
través dos seus traballos. O lectorado que se procura é sempre activo e moi
cémplice, dado que as actividades deste grupo son escasamente difundidas e
van dirixidas a un publico moi especializado, de maneira que pode chegar a
existir unha correspondencia entre produtores e consumidores. A sta inciden-
cia no mercado é minima, xa que as tiraxes son cativas (nalgins casos non
superan os vinte exemplares) e a distribucion adoéitase facer en redes pechadas
relacionadas cos propios produtores implicados (como exemplo, o proxecto
Ex-libris, que se enviaba unicamente dende Pontecesures nun sobre). Non s6
polo concepto de poesia que importan (unha combinacién de texto, imaxe e
xesto), senén tamén pola vontade de fuxir das vias de comunicacion habitual,
por recorrer a espazos periféricos para as sias accions (estas case sempre se
desenvolven en vilas) e polo vangardismo provocador das stas propostas
(como por exemplo Pigdada and cia, unha experiencia de muail art que empre-
ga o porco como icona creativa e que resulta unha magnifica mostra do espi-

rito deste colectivo®), a situacién de Corporacion Semidtica segue a ser, cons-
cientemente, a mesma que dez anos antes: situados da banda da vangarda non
consagrada, o seu obxectivo ¢ continuar reflexionando sobre os procesos cre-
adores 4 vez que seguir estabelecendo un didlogo interartistico dende o texto
poético. Un texto que emane resistencia 4s formas habituais e que se interro-
gue e faga reflexionar a outros sobre o concepto de autoria. Porque a sda rei-
vindicaci6n € tamén a de acadar un espazo para a poesia experimental no pais’.

En canto ao Colectivo Literario Sacou, a sda actividade comezou ao redor dos
anos 97 e 98, artellada arredor das villas de Noia e Outes e producida debido 4
coincidencia de moitos dos seus membros iniciais no instituto de secundaria
noiés. Os seus integrantes iniciais foron Xodn Garcifa, Manuel Lopes Rodrigues,
Manuel del Rio, Iria Lago, Oscar Sendén, Ramén Blanco e Nacho Sudrez, e con-
taban co obxectivo prioritario de dinamizar culturalmente a sda comarca e digni-
ficar a cultura galega (Lopes Rodrigues en entrevista coa autora), polo que leva-
ron a cabo actividades que fan dende recitais mdis ou menos espontineos, ds
Xornadas de Defensa da Cultura Galega (que chegaron 4 cuarta edicion) até a
saida do prelo da publicacion A Caramuxa. Esta, que comezou sendo pouco
mdis ca unha folla voandeira da que se tiraba un novo nimero con cada esta-
ci6n, foi editada a partir do seu nimero 9 por Toxosoutos’, que lle outorga un
formato de revista convencional. Pese ds diverxentes estéticas que anifiaban en
cada un dos seus compofientes, compartian o espazo local e unha ideoloxia
politico-cultural moi semellante (na maioria dos casos moi vencellada ao
nacionalismo de esquerdas) e a visién de que as instituciéns do sistema litera-
rio galego estaban a priorizar certos repertorios como opcion tnica, polo que
mantiveron unha postura bastante critica con certos sectores da literatura
galega (Lopes Rodrigues en conversa coa autora)’.

Nel escéllese o porco como fonte de inspiracién porque representa o poder espiritual, algo oposto co
que representa o oso (o poder guerreiro e femporal).

Nétese que Lois Gil (no cuestionario coa autora) explica como o grupo foi convidado, por peticién
del mesmo, a participar nunha exposicién de poesia visual no | Congreso de Poesia Galega celebra-
do en Vilagarcia. Porén, o aparente desinterese dos participantes, que para Gil Magarifios estaban
“demasiado atarefados en matar o pai” (en clara alusién és polémicas palabras de Rafa Villar), sus-
cita a reivindicacién dun espazo propio por parte da alma méter de Corporacién Semidtica, que o
leva a soster o “actual desinterese polas formas poéticas non orgdnicas”.

Editora con que o grupo manterd abonda relacién, pois Iria Lago chega a ser directora de publica-
ciéns e Ramén Blanco publica e traduce para esa empresa.

Esta actitude é compartida cunha rede non estabelecida de creadores (cofiecida como o “Grupo dos
Compartistas”), que conformarian Noel Blanco Mourelle, David Souto, Javier Patifio e Adrién Alva-
rez, ao que tamén se vincularé Manuel del Rio por coicidencia espacial na Facultade de Filoloxia da

Sacou, ainda que comeza sendo un grupo de accién cultural local relativa-
mente reducido, acaba por se converter nun movemento mais aglutinador
de certa relevancia, grazas 4 capacidade dos seus integrantes para implicar
diferentes axentes cultuais. En primeiro lugar, comezaron polo contexto inme-
diato, sumando ao seu proxecto, amais da Editora Toxosoutos, a xentes
vencelladas 4 cultura, dando lugar ao que se cofieceu coma a “contorna
Sacou”. O segundo paso foi incorporar como colaboradores d’A Caramuxa a
produtores e produtoras emerxentes que ainda non publicaran a sGa primeira
obra individual ou que unicamente contaban cun poemario na rda (Mario
Regueira, Oriana Méndez ou Daniel Salgado). Isto combinouse co convite aos
seus actos a autoras e intelectuais mdis consagrados, como Chus Pato, Camilio
Nogueira ou Ferrin. A sda evolucién no sistema vai en paralelo a esta activi-
dade aglutinadora, pois ainda que o colectivo nunca acada unha posicién
achegada 4 centralidade (algo que sen dubida, tampouco era o seu obxectivo),
avanza dende unha posiciéon mdis periférica (medios mdis cativos, vontade de
autoxestion, nomes descofiecidos, dmbito espacial concreto) cara a outra igual-
mente periférica pero mdis visibilizada (apoio de Toxosoutos, colaboracién
con produtores e produtoras de féra do seu radio de influencia, realizacion de
actos noutras localizaciéns), quizais tamén pola ocupaciéon dunha parte do
baleiro deixado —como grupo bandeira das marxes— por Letras de Cal.

Fronte 4 proposta anovadora da Corporacién, compre resaltar a interven-
cionista das Redes Escarlata, formadas oficialmente en maio de 2001, con web
homénima, blog e revista de seu, que ten como obxectivos: “intervir en temas
politicos, sociais e culturais da nosa Terra e Tempo”. Pese a estas palabras tira-
das do seu manifesto inaugural, as stias mediaciéns no sistema son principal-
mente politico-sociais € non tanto culturais. Ainda que a conformacién das
Redes ocorreu un ano antes do afundimento do Prestige, os actos organizados
logo do desastre ecoldxico catalizaron e deron unha maior difusion ao colec-
tivo. Bos exemplos disto son o manifesto de creacién colectiva “Mdis de mil
razons para non votar ao PPrestige/PPetroleiro e para botalos” ou o “kit poé-

USC e vencellos de amizade. Proba disto é que Blanco Mourelle colabora n”A Caramuxa cun artigo
en que reivindica unha literatura dende a esquerda en que os inferese das obras descanse “no desa-
fio intelectual que propofien, no conflito de aceptabilidade que suscitan (isto &, en que medida forzan
un avance no sistema literario ao forzar o horizonte de expectativas dos consumidores)” (Blanco
Mourelle, 2004: sen numerar) e que Del Rio sostén (no cuestionario coa autora) “a mifia postura
(sobre a literatura galega) coincidia coa dos Sacou e a dos Comparatistas, anque estes Gltimos eran
moito mdis criticos e cdusticos co noso sistema, e varios deles o tefien xa abandonado pola literatura
espafiola”.

tico” de denuncia dirixido a Manuel Fraga. Isto, xunto cunha traxectoria
delongada na denuncia de situacions politicas determinadas (a guerra de Iraq,
a ilegalizacion de Batasuna), fixeron deste colectivo un grupo eminentemente
orientado cara 4 accién politica e convertérono en madis ca un grupo poético,
pasando a ser practicamente un referente social. Asi o expresa Xavier Cordal:
“Gnenme 4s redes unha visién comun da intervencion politica e a negativa a
aceptar que somos espaflois e que a economia capitalista, o patriarcado ou a
destrucion da terra sexan inevitables” (a referencia é do cuestionario). Para
comprender isto na saa totalidade, compre resaltar o vencello existente entre
esta agrupacion e a Fronte Popular Galega, como recofiece claramente Chus
Pato:

A FPG decidiu constituir unha desas antigas frontes culturais. Reunimonos
unha serie de xente sen moita idea do que era aquilo, a verdade. O nome xur-
diu por Bretaiia esmeraldina na que hai unha organizacion de presos, as Redes
Escarlata, que planean para fuxiren do circere. O noso plan era abrir un
espazo de intervencion politica e cultural (Castro, 2008: 19).

As poéticas dos seus integrantes son moi diversas, como o son as sias tra-
xectorias ou as suas datas de nacemento —significativo €, neste sentido, que no
volume partillado Xuro que nunca volverei pasar fame. Poesia escarlata (2003) os
unicos datos que se fornezan das autoras son os nomes e non outros elemen-
tos que poderfan modificar a percepcién de quen le—, mais todas tefien en
comun “o posicionamento do corpo politico que produce o texto” (Cordal,
cuestionario coa autora).

A sta traxectoria consolidada, a inxente némina de produtores que acolle,
a gran difusién que tiveron moitos dos seus actos, o seu compoiiente idealista
e o feito de que nas suas filas se alifien boa parte dos nomes centrais da poesia
galega actual (Ferrin e Chus Pato, por citar os casos mdis evidentes) fan das
Redes Escarlata o colectivo mdis candnico (e polo tanto o que actia de mode-
lo de grupo poético, cubrindo boa parte das iniciativas dos outros), que o
levarfan a situarse nunha vangarda consolidada.

De recente xurdimento (o blog funciona dende 2005) € a experiencia colec-
tiva A Porta Verde do Sétimo Andar, a unién dun grupo de poetas, cuxo
nicleo estarfa formado por Alfonso Lauzara, Cruz Martinez, Luis Vifas,
Abilio Rodriguez, rosanegra (Rosa Martinez) e Alberte Moman, co obxectivo
de atoparse no seu particular cuarto para “destilar 4 nosa maneira a realidade

subxectiva e mostrala tal e como queremos” (A Porta Verde do Sétimo Andar,
2005), que se vincularfan por un “galeguismo esencial” e pola defensa
comprometida da cultura e lingua galegas (Alfonso Lauzara en entrevista coa
autora). Coma noutros grupos, non hai unha coincidencia de idade, nin de for-
macion, nin de poéticas e a sia cohesién artéllase na coexistencia espacial e na
participacién das stas diferentes iniciativas (os Encontros no Sétimo Andar,
celebrados unha vez ao mes no vigués Café Uf!, concibidos coma unha sorte
de xuntanzas poéticas abertas a todo o publico; a publicacién en 2007 da obra
—que funciona como unha antoloxia grupal- A porta verde do sétimo andar, auto-
editada, e que recolle moitas das composicions xa aparecidas na bitdcora; ou a
colaboracién con outros colectivos, como o portugués Incomunidade, con
quen mantefien un didlogo constante). O feito de que moitos dos seus mem-
bros non conten cunha obra individual publicada (agis Alberte Momin e
minus-bilido) e que na sia antoloxia se recollan poemas xa publicados pode-
ria facer pensar que o volume vai encamifiado a acadar mdis centralidade no
campo literario. Non obstante, as vias de difusion alternativa en que se moven
moitos dos seus membros (a maioria publican na web, ainda que non fan exce-
sivo uso dos hipertextos e demais posibilidades que abre esta ferramenta) e
colaboradores (coma minus-balido, participante en moitos proxectos de caric-
ter experimental no eido da poesfa audiovisual®), pode indicar que concibiron
o volume como o medio madis estibel (polo que ten de convencional) para che-
gar a un lectorado mdis amplo e, polo tanto, de adquirir certa visibilidade (que
non centralidade). As acciéns colectivas 4 marxe do centro do sistema localiza-
das case sempre en Vigo e a sa drea de influencia, a némina maioritaria de inte-
grantes sen obra individual publicada (agds Alberte Moman, que porén, tira do
prelo autoeditindose ou en selos como Difusora e Estaleiro, o que supén unha
toma de posiciéon moi concreta) e unha presenza maior nos espazos virtuais fan
de A Porta Verde do Sétimo Andar un colectivo con obxectivos eminentemen-
te creativos e moi abertos (como aberta € a participacién no colectivo), que
pasan polo didlogo con outros grupos de creadores e polo activismo cultural
vigués. Mais a vontade experimental (exemplificada na colaboradora Elvira
Riveiro) ou a social (a vertente que mdis ocupa a Manolo Pipas) semellan non
ser algo completamente compartido, o que sublifia, de novo, a heteroxeneida-
de grupal, desta vez tamén salientada nos fins grupais, abondo diversos.

8 Como foi o ciclo Translittera de novas linguaxes poéticas, coordinado por Rafcel Janeiro, e que se
levou a cabo en diferentes cidades galegas durante o outono de 2005 e os comezos de 2006.

Un grupo mdis innovador ¢ ainda o Clube dos Poetas Viv@s, xurdido en
2006 co obxectivo de “cambiar o mundo com a ajuda da poesia” (Clube dos
Poetas Viv@s, 2006). O colectivo estarfa formado por Artur Alonso, Concha
Rousia, Belem de Andrade, José Manuel Barbosa, Servando Barreiro e José A.
Corral e contarfa cun blog homénimo en que van publicitando as sdas activi-
dades, fundamentalmente recitais ou outros actos poéticos (como o magosto
con poesia que se levou a cabo en Parada de Pifior) celebrados no dmbito
da cidade de Ourense e da stia 4rea de influencia’. Os seus modos de actuacién
cinguen o compromiso coa literatura co compromiso coa realidade, baseado
nunha opcién libertaria (non se recofiecen os estados) a partir da cal preten-
den incidir na sociedade, especialmente nos mdis novos. Isto leva aparellado
un compromiso lingiiistico en que a opcién idiomdtica escollida (a reintegra-
cionista ou o portugués), € outro nexo de unién primordial entre os membros
do colectivo:

respeitamos e legamos a voz que vem das mies, dos pais e avos de nossos
avos, por isso ndo sumetemos a voz ao comércio do verbo, nem entregamos
a fala em troca dum suposto parabém que nos calme a consciéncia. Por isso
escrevemos na norma que une povos diversos, mais de 200 milhdes de vozes
nascidas neste ventre universal (Clube dos Poetas Viv@s, 2006).

Ademais dos actos literarios que contan coa presenza de boa parte dos inte-
grantes do grupo, a sda unién como tal maniféstase na participacién nas mes-
mas publicacions (como por exemplo no volume Dez por dez, que recolle a obra
de dez poetas para conmemorar o décimo aniversario de Abrente Editora), ou
na colaboracién conxunta cando un deles publica un poemario (por exemplo,
José M. Barbosa comenta e entrevista a Artur Alonso pola saida do prelo das
duas saas obras). Dentro do sistema literario, o Grupo dos Poetas Viv@s seria
o colectivo que mdis se situarfa na marxinalidade. En primeiro lugar, polo
emprego dunha norma alternativa, que até agora condiciona totalmente a
recepcién dos volumes, esquecidos e escurecidos pola institucion. Tamén,
porque os seus integrantes que contan con obra publicada s6 o fixeron a través
de Abrente ou pola Difusora de Artes e Ideas, dias editoras que tamén

Cémpre relacionar este grupo formalmente estabelecido cunha rede de dfinidade entre creadores,
artellada o redor da asociacién Avantar do Carballifio. Esta rede redne a poetas locais cun poeta
consagrado nuns encontros estacionais denominados “Tasca e literatura”. Belem de Andrade e
Concha Rousia adoitan participar nestes xuntoiros.

supoflen un posicionamento alternativo. Isto vai en consonancia coa vontade,
especificada na cita anterior, de permanecer 4 marxe dos circuitos mdis

comerciais.

Por miis que durante os anos 2001, 2002 e 2003 se falou de “continuismo”
(Rabade Villar, 2002: 256) e de “certo estancamento” na poesia galega
(Gonzilez Ferndndez, 2004: 115), marcados polo estiramento das propostas
da década anterior, logo vifieron tempos en que un dos elementos mdis novi-
dosos foi a aposta dos “poetas novos” polo compromiso social (Gonzilez
Fernindez, 2005: 152). Un compromiso social que sen dibida, amais do pulo
individual, se adoita xerar nas dindmicas grupais.

E moi significativo, que moitos dos produtores que na actualidade recoie-
cen a sua pertenza a un grupo formalmente estabelecido, se integrasen xa no
pasado noutro colectivo deste tipo (Xabier Cordal primeiro en Roseltz e agora
nas Redes Escarlata, Elvira Riveiro nas Redes Escarlata e na Porta Verde,
etc.), o que explica en boa medida a rede de redes que se crea se analizamos as
relaciéns entre uns e outros grupos (anotaremos unicamente que Corporacion
Semi6tica ten colaborado con A Porta Verde, algins membros deste coas
Redes Escarlata, o Clube dos Poetas Viv@s con A Porta Verde, etc.), que da
lugar a un subsistema paralelo en que se colabora coa intencién de transfor-
mar. Os colectivos que actualmente interactdan no campo literario galego
fano guiados non tanto por un obxectivo editorial (como podia ser o caso de
Letras de Cal e ainda que neste aspecto Corporacion Semidtica constitia unha
excepcion) e polo tanto, non coa idea primordial de incidir no aspecto litera-
rio, senén de actuar para tentar mudar certas dinimicas politico-sociais (o que
xustifica tamén a hetereoxeneidade das sdas escollas tematico-repertoriais).
Isto explica que, ainda que nun comezo se parta dun grupo de poetas, logo se
axunten diferentes produtores culturais (pintoras, actores, académicas, dese-
fladores, como ocorre no caso da Corporacion Semiética ou da Porta Verde).
O principal dmbito escollido en case que todos os casos é o local (resaltan os
vencellos de Sacou a Noia-Outes, da Corporacion 4 comarca do Salnés e do
Ulla-Sar, do Clube dos Poetas Viv@s a Ourense, etc.), o que xustifica nunha
parte a pouca visibilidade de moitos destes colectivos, mais tamén o desexo de
incidir na sda realidade mdis proxima. Unha actuacion moi relacionada coa
importancia que tefien as performances e os recitais dentro das actividades des-
tes grupos (non tratados aqui pola condicion de brevidade imposta), e que
reflicten o xeito mdis social, mdis comunal, mdis participativo, de entender a

poesial’. Alén desa acci6n local, moitos destes colectivos estabelecen didlogos
frecuentes e directos co dmbito da lusofonia (A Porta Verde co grupo portu-
gués Incomunidade, Corporacién Semidtica coa revista Parnasur, do norte de
Portugal, o Clube dos Poetas Viv@s xa a través da escolla lingiiistica), o que
demostra unha vontade de difundir a sda actividade grupal f6ra do propio sis-
tema.

Ainda que resulta reducionista etiquetar as accions dos colectivos poéticos
baixo o lema unico da intervencion social, parece claro que os grupos que inte-
ractiian no sistema literario galego fano movidos pola pretensién de achegar a
poesia ao seu ambito mdis préximo e convertela nun instrumento de reflexion.
Porén, dentro do escurecemento ao que a critica literaria galega someteu o
labor de moitos destes colectivos, asimilouse a actividade levada a cabo por uns
e outros, mimétizandose, cando as direcciéns (que non as estratexias, como se
viu, méis semellantes) e os obxectivos eran diverxentes. Dende o ambito mdis
politico-utépico das Redes Escarlata (centro do sistema grupal), pasando polo
mdis cultural da Porta Verde do Sétimo Andar (mdis nas marxes), polo mais
experimental de Corporacién Semiética (que procura conscientemente a
marxe da marxe dende a vangarda), ou pola situacién intermedia de Sacou
(sempre entre a difusion e a dinamizacién), s6 no futuro se podera analizar con
maior claridade o esforzo duns colectivos poéticos que quedaron mergullados
no falso e profundo baleiro deixado no sistema por Letras de Cal. Quizais por-
que mais ca buscar un espazo achegado ao centro do sistema a través da publi-
cacién de “novas voces”, apostaron por unha accién localizada —que non tifia
como obxectivo primordial a publicacién— que fa dende a intervencion social
e a difusion cultural (opcidéns maioritarias) 4 reivindicacién doutros xeitos
(minoritarios, polo momento) de facer poesia, mais todos destinados (tamén
polo seu propio interese) a habitar a periferia.

Montserrat Pena Presas
Universidade de Santiago de Compostela

10 Non por acaso, Bermidez (2003: 203) sinala que “o valor simbdlico que poida ter a poesia na
Galiza do serodio século XX require que avaliemos a préctica das perfomances poéticas na sia obvia
dimensién social”. Un traballo que continta sen facer e que axudaria, sen dibida, a poder medir con
precisién e a pér en valor o labor destas agrupaciéns.

